
వెజ్జులు భుజింపనిది వీలనుచుఁదెల్పుదురు వేసటయడంగు నదిమెక్కన్ 

మజ్జిగకుదానికిని మైత్రియనుచుం దదభిమానులు వచింత్రు మెసవంగన్

అంతయు నెఱ్ఱ రంగుగలదై తనరన్ జలతారుపోఁగుల 

త్యంతముగాఁ గనంబడెడు నయ్యవి బంగరు కాంతులీనఁగా 

నెంతొక్రయంబుసేయు, నిదియిచ్చిరి చెన్నపురిన్ సుధీమణుల్

వింత యిదేమి సాలువను పేరువహించెనుసుమ్మి మిత్రుఁడా

బుద్ధుఁడనంగవిష్ణుఁ డొకపూజ్యతరంబగు పేరుగాంచెమున్ 

సిద్ధమువానిదౌమతముఁ జెందుటఁ జేసి యభీష్టసిద్ధిగా 

బుద్ధిఁదలంచి మేలనుచుఁ బొల్పగు నొక్క దినమ్మునందునా

బుధ్ధమతావలంబనులు పూజలుసల్పిరి విష్ణుమూర్తికిన్





18. తెల్లునూఁగు - మహాస్రగ్ధర




కనమే యాఱెల్లునూఁగున్ గఱకుఁదనముచేఁ గ్రాలిబాధించుచుంటన్ 

దనువంటన్ మంటతోఁచున్ దగిలినయెడ వస్త్రంబులెంతేనిపాడౌ 

వినలేదద్దాన నీమేల్వెలయుననుచునే విజ్ఞుఁడుందెల్ప నెందున్

దనరుం దుర్మార్గుతో నెంతయునదిసరిగాఁదమ్ముడా పోల్కి సేయన్





19. చీఁపురుఁగట్ట 




మలినంబుఁబాపి నిర్మలతఁ జూపుటఁ జేసి

          యల్ల గంగాదేవి యనఁగవచ్చు 

నఖిలప్రదేశంబు లందుఁ దోఁచుటఁ జేసి

          యల పరమాత్మయే యనఁగవచ్చు

		 ఈ పేజీలో చివరి మార్పు 21 ఆగస్టు 2020న 05:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

